
Ўқув-семинар
Йиғилиш

Аъзолик 
афзалликлари

Кун нафаси
Ўзбекистон Рес публикаси Пре-

зиденти Шавкат Мирзиёев БМТ 
Бош котибининг ўринбосари – Кон-
тртеррор бошқармаси раҳбари Вла-
димирВоронковниқабулқилди.

* * *
Ўзбекистон Республикаси Пре-

зиденти ШавкатМирзиёевПокис
тон Ислом Республикаси Бош ва-
зири Имрон Хоннинг таклифига 
биноан 34 март кунлари давлат 
ташрифи билан ушбу мамлакатда
бўлади.

Бўлажак олий даражадаги му-
зокаралар кун тартибидан Ўзбекис
тонПокистон стратегик шериклик 
ва кўп қиррали ҳамкорлик муноса-
батларини янада ривожлантириш 
масалалари ўрин олган.

* * *
Президентимизнинг жорий йил 

1 мартдаги «Оила ва хотин-қиз-
лар билан ишлаш, маҳалла ва
нуронийларни қўллаб-қувват-
лаш тизимини такомиллашти-
риш чора-тадбирлари тўғриси-
да»ги фармони билан Оила ва хо-
тинқизлар давлат қўмитаси ҳамда 
унинг ҳудудий бўлинмалари таш-
кил этилди.

* * *

Давлатимиз раҳбарининг 2022 
йил 1 мартдаги  «Ўзбекистон Рес-
публикасиМаҳалла ва нуроний-
ларни қўллаб-қувватлаш вазир-
лиги фаолиятини ташкил этиш
тўғрисида»ги қарорига асосан 
маҳалла раисларига ойлик иш ҳақи 
у бириктирилган маҳалладаги хона-
донлар сонига қараб белгиланади-
ган бўлди.

* * *
Президент «Қишлоқ хўжали-

гида сувни тежайдиган техноло-
гияларни жорий этишни янада
такомиллаштириш чора-тадбир-
лари тўғрисида»ги қарорга имзо 
чекди.

* * *

Ўзбекистон Республикаси таш қи 
ишлар вазири Абдулазиз Коми-
лов жорий йилнинг 34 март кун-
лари Тошкент шаҳрида бўлиб ўтади-
ган «БМТ Глобал аксилтеррор стра-
тегиясини амалга ошириш бўйи  ча 
Қўшма ҳаракатлар режаси доира-
сида Марказий Осиё давлатлари ўр-
тасидаги минтақавий ҳамкорлик» 
юқори даражадаги халқаро конфе-
ренцияда иштирок этиш учун мам-
лакатимизга келган БМТ Бош коти-
бининг ўринбосари – Контртеррор 
бошқармаси раҳбари Владимир
Воронков билан учрашди.

* * *

Ўзбекистон Республикаси Ахбо-
рот технологиялари вазирлиги деле-
гацияси  Испания Қироллигида бў-
либ ўтаётган «MWC Barcelona2022» 
Жаҳон мобил конгрессида иштирок 
этди. Унда Ахборот технологиялари 
ва коммуникацияларини ривожлан-
тириш вазири Шерзод Шерматов 
ҳамда Халқаро электралоқа итти-
фоқининг Телекоммуникацияларни 
ривожлантириш бюроси директори 
Дорин Богдан Мартин ўртасида
учрашув бўлиб ўтди.

* * *
Ўзбекистонга Исроил Жамоат 

хавфсизлиги вазирлиги вакиллари 
ташриф буюрди. Исроил давлати 
Жамоат хавфсизлиги вазирлигининг 
МДҲ ва Болтиқбўйи мамлакатлари-
даги вакили Пауль Тимковскийнинг 
ташрифи доирасида Интерполнинг 
Ўзбекистон Республикасидаги мил-
лий бюроси ходимлари билан учра-
шув уюштирилди. 

* * *
Республика ихтисослаштирилган 

рассомлик мактабида Ўзбекистон
Бадиий академияси ҳузуридаги
Бадиий таълим йўналишларида
педагогвамутахассискадрларни
қайта тайёрлаш ҳамда уларнинг
малакасини ошириш маркази 
очилди.

Келгуси сонлАрдА Ўқинг...

«Обод»даги оқ ва 
қора ранглар Ишонч жилвалари

Аёл борки, 
олам 

мунаввар!

Унда касаба уюшмалари бош
ланғич ташкилот раҳбарларига иш 
берувчилар томонидан ходимлар 
учун муносиб меҳнат шароитла-
рини яратиш борасида қилиниши 
лозим бўлган ишлар ҳақида атроф
лича маълумот берилди. 

Касаба уюшмаларининг жа-
моатчилик назоратини такомил-
лаштириш, ушбу йўналишда ав-
валги тажрибаларни ўрганиш, 
меҳнат ҳақларининг ўз вақтида 
тўланиши, иш берувчилар томо-
нидан меҳнатга ҳақ тўлашнинг энг 
кам миқдорига амал қилиш юза-
сидан назорат олиб бориш бўйича 
батафсил айтиб ўтилди. 

Тадбирда, шунингдек, касаба 
уюшма ташкилотлари раҳбар-
лари, касаба уюшма фаоллари би-
лан ҳамкорликда ишларни таш-
кил қилиш мақсадга мувофиқлиги 

таъкид ланди. Бошланғич касаба 
уюшма қўмитаси раҳбарининг 
 тажрибасини ошириш, жамоатни 
ҳаракатга келтириб ташкилотчи-
лик қобилиятини юзага чиқариш 
 бўйича тавсиялар берилди.

Семинарда Жиззах шаҳар ҳо-
кими ўринбосари Зокир Мулла-
жонов, Ўзбекистон касаба уюшма-
лари Федерацияси Меҳнат инспек-
циясининг Жиззах вилояти бўйича 
меҳнат ҳуқуқ инспектори Суҳроб 
Нуриллаевлар иш берувчи ва ка-
саба уюшма қўмитаси раисларига 
иш жараёнида юзага келадиган 
муаммоли вазиятларнинг олдини 
олиш юзасидан ўз мулоҳазаларини 
баён этди.

рустам исоқоВ,
Таълим ва фан ходимлари касаба

уюшмаси Жиззах шаҳар
кенгаши раиси

Мажлисда Республика кенгаши ра-
иси Шуҳрат Деҳқонов олиб борил-
ган саъйҳаракатлар натижасида 

жорий йил январь ҳолатига тармоқ тизи-
мидаги бошланғич ташкилотлар сони 1234 
тага, аъзолар сони 97744 нафарга етга-
нини, аҳолининг муаммоларини ўрганиш, 
жамоат ташкилотлари ҳамда мутасадди 
вазирлик, идоралар билан ҳамкорликда 
уларни ҳал қилиш борасидаги тизимли 
ишлар ўз самарасини берганини таъкид-
лаб ўтди. 

Туман ва шаҳарларда «Аёллар даф-
тари»га киритилган хотинқизларга кўр-
сатилган ёрдамларни ўрганиш, мавжуд 
муаммоларни бартараф этишда масъул 
ташкилот ва идораларга амалий ёрдам 
кўрсатилди.

Жамоа шартномалари ва келишув-
лари орқали хотинқизлар, пенсио-
нерлар ҳамда ёшларни моддиймаъ-
навий қўллабқувватлашга, уларнинг 
ижтимоий муҳофазасини таъминлашга 
алоҳида эътибор қаратилди. 2021 йил 
1 декабрь ҳолатига кўра тармоқ тизи-
мида республика бўйича иш ҳақидан 
муддати ўтган қарздорлик кузатилмади. 
Байрамлар арафасида «Мурувват» ва 
«Саховат» уйларида яшовчилар ҳоли-
дан хабар олинди ва уларга маиший 
жиҳозлар, кийимкечаклар, гигиеник 
воситалар тақдим этилди. 

Олий ўқув юртларида таҳсил ола-
ётган иқтидорли, кам таъминланган 

ва чин етим 13 нафар талабанинг ўқув 
шартнома пуллари қисман тўлаб бе-
рилди. 

Ходимларга қулай ва хавфсиз меҳнат 
шароитларини яратиб бериш устидан 
жамоатчилик назоратини ташкил этиш 
доирасида 36 та ташкилот ва муассаса 
фаолияти ўрганилиб, меҳнат муҳофаза-
сига оид 96 та камчилик аниқланди ҳамда 
иш берувчиларга 18 та тақдимнома ки-
ритилиб, касаба уюшмалари аралашуви 
билан 87 таси бартараф этилишига эри-
шилди.

Ўтган йил давомида Республика кен-
гашига юридик ва жисмоний шахслардан 
35 та ёзма, 48 та оғзаки мурожаат келиб 
тушди. Оғзаки мурожаатларнинг барчаси 
бўйича амалдаги қонунчилик асосида ту-
шунтириш ва тавсиялар берилди, ёзма 
мурожаатлар эса жойига чиқиб ўрга-
нилди. Муаммоли масалалар ечими ижо-
бий ҳал қилинди. Маданият вазирлиги 
тизимидаги ташкилотлар ходимлари-
дан келиб тушган 32 та ёзма, 30 та оғзаки 
мурожаатнинг барчаси кўриб чиқилди 
ҳамда 9 нафар ходим ўз лавозимига ишга 
тикланди.

Тармоқ касаба уюшмалари томони-
дан бултур амалга оширилган ишлар 
атрофлича таҳлил қилинган тадбирда 
жорий йилдаги устувор вазифалар ҳам 
белгилаб олинди.

Ўз мухбиримиз

Тизимли ишлар 
таҳлили

Маданият, спорт ва туризм ходимлари касаба уюшмаси республика кен-
гашининг 3-мажлиси ўтказилди. унда 2021 йилдаги фаолият якунлари ва 
жорий йилдаги устувор йўналишлар ҳақида сўз борди. 

Касаба уюшма қўмитаси 
етакчилигига, кўп йиллик таж
рибага эга бўлган инглиз тили 
фани ўқитувчиси Баҳодиржон 
Мамадалиев сайланди.

– Тасарруфимизда бош
ланғич касаба уюшма таш-
килотлари сони 106 тага, 
 аъзолар эса 6320 кишига 
етди, – дейди Таълим ва фан 
ходимлари касаба уюшмаси 
Данғара тумани кенгаши ра-
иси Мирзажон Қурбонов. 
– Айни пайтда янги ташкил 
этилган муассасаларда ка-
саба уюшма афзалликларини 
тушунтириш орқали аъзолар 
сонини кўпайтириб боряп-
миз. Тарғибот ишларида гап 
кўп экан. Яқинда  яна бир но-
давлат оилавий боғчаси ҳам 
касаба уюшма сафига ки-
риш таклифи билан чиқди. 
Муассасада касаба уюшма 
қўмитаси тузилиб, ходим-
лар касаба уюшма ҳимоясига 
олинди.  

Эндиликда аъзолар-
нинг ижтимоийиқтисодий, 
ҳуқуқий манфаатларини ҳи-
моялаш, ишчиходимлар ва 
уларнинг оила аъзоларини 
соғломлаштириш, муносиб 
меҳнат ва дам олиш шароит-
ларини яратиш, меҳнат муҳо-
фазасини таъминлаш, умуман 
олганда, уларни ҳар томон-
лама қўллабқувватлаш каби 
тадбирларга алоҳида эътибор 
қаратилиши шубҳасиз. 

Жамшид ЭргАШеВ,
«ISHONCH»

Фарғона
вилояти

данғара туманидаги 
24-умумий ўрта таъ-
лим мактабида бош-
ланғич касаба уюшма 
қўмитаси ташкил эти-
либ, 65 нафар ходим 
касаба уюшма ҳимоя-
сига олинди.

Сафимиз 
кенгаймоқда

Жиззах
вилояти

МУАММОЛИ ВАЗИЯТНИНГ 
ОЛДИНИ ОЛИШ МУМКИН

Таълим ва фан ходимлари касаба уюшмаси Жиззах шаҳар 
кенгаши ҳамда шаҳар халқ таълими бўлими ҳамкорлигида 
меҳнат муҳофазасини таъминлаш юзасидан ўқув-семинар 
ташкил этилди.

Ishonch
Юрт тараққиёти йўлида бирлашайлик!

Ўзбекистон касаба уюшмалари Федерацияси нашри • газета 1991 йил 21 мартдан чиқа бошлаган
• www.ishonch.uz • e-mail: ishonch1991@yandex.uz

«Бойсун 
бах,ори»
барчани 
чорлайди

Сурхондарё
вилояти

Вазирлар Маҳкамасининг жорий йил 7 февралдаги «Бойсун баҳори» халқаро фольклор фестива-
лини ташкил этиш ва ўтказиш чоратадбирлари тўғрисида»ги қарорига мувофиқ, шу йил апрель ойида Бой-
сун туманидаги Паданг қишлоғи кенгликларида «Бойсун баҳори» халқаро фольклор фестивали бўлиб ўтади.

Бу галги фестивалда хорижий давлатлар вакиллари ҳам иштирок этиши кутиляпти. Тадбирни юксак савияда 
ўтказиш учун қизғин тайёргарлик кўрилмоқда. Фестиваль бўлиб ўтадиган сўлим гўшага олиб борадиган йўллар 
таъмирланмоқда. Атрофни ободонлаштириш, иштирокчилар ва мухлисларга қулай шароитлар яратиш учун 
«Йўл хариталари» асосида ишлар амалга оширилмоқда.

рустам дАВлАТоВ,
«ISHONCH»

Фестиваль

Кўриктанловда тармоқ 
бўйи  ча энг яхши деб то-
пилган корхона, ташки-

лот ва муассаса, бошланғич 

касаба уюшма ташкилотлари, 
меҳнат муҳофазаси бўйича ва-
киллар ҳамда меҳнат муҳофа-
заси  бўйича ёш мутахассислар 

 қатнашиши мумкин.
Танловда асосий эътибор 

ташкилотда меҳнат муҳофазаси 
борасида амалга оширилаёт-
ган ишлар, қонун ҳужжатларига 
риоя этиш, меъёрий ҳужжат та-
лаблари бўйича йўлйўриқлар 
берилгани, хавфли ва зарарли 
меҳнат шароитларида ишлаёт-
ган ходимларни белгиланган 
меъёрлар бўйича озиқовқат 
маҳсулотлари, шахсий ҳимоя ва 
гигиена воситалари билан бе-
пул таъминлаш, бахтсиз ҳоди-
салар ва касб касалликларининг 
олдини олиш бўйича профилак-
тик чоратадбирларнинг амалга 
оширилиши ва бошқа ҳолат-
ларга қаратилади.

Махсус комиссия ҳудуд 
 бўйича олинган энг яхши таш-
килот, касаба уюшма қўмитаси, 
меҳнат муҳофазаси бўйича вакил 
ва меҳнат муҳофазаси бўйича ёш 
мутахассиснинг ҳужжатларини 
баҳолаш мезонларига асосан 
кўриб чиққач, ҳар бир номина-
ция бўйича уч нафар энг юқори 
балл тўплаган номзод саралаб 
олинади ва ғолиблар қимматбаҳо 
совғалар билан тақдирланади.

Тақдирлаш маросими 28 
апрель – Бутунжаҳон меҳнатни 
муҳофаза қилиш кунида бўлиб 
ўтади.

Видеоконференцалоқа шаклида ўт-
ган тадбирда мутасадди вазирлик 
ва идоралар, нодавлат нотижорат 

ташкилотлари вакиллари ҳамда 30 дан 
зиёд халқаро ташкилотлар, жумладан, 
Халқаро меҳнат ташкилоти ва Жаҳон 
банки ходимлари, АҚШ, Германия ва 
Швейцариянинг Ўзбекистондаги элчи-
лари қатнашди.

Халқаро меҳнат ташкилоти Бош ди-
ректори Гай Райдер тадбирни очиб, 
мажбурий меҳнатга қарши кураш бора-
сида Ўзбекистон катта ютуққа эришга-
нини таъкидлаб, амалга оширилаётган 
ишларга юксак баҳо берди.

Брифингда  Олий Мажлис Сенати 
Раиси, Одам савдосига ва мажбурий 
меҳнатга қарши курашиш миллий ко-
миссияси раиси Танзила Норбоева мам-
лакатимизда 20172021 йилларга мўл-
жалланган Ҳаракатлар стратегияси дои-
расида амалга оширилган ишлар давлат 
ва жамият ҳаётининг барча соҳаларини 
тубдан ислоҳ қилишга хизмат қилганига 
эътиборни қаратди.  

Таъкидланганидек, Президентимиз 
Шавкат Мирзиёев раҳбарлигида мам-
лакатимиз ислоҳотлар йўлини танлади, 
бу қишлоқ хўжалигида аввалги режали 
иқтисодий моделни модернизация қи-
лиш, йиллик пахта йиғимтеримида бо-
лалар ва мажбурий меҳнат билан боғ-
лиқ муаммоларни бартараф этишни ўз 
ичига олади.

– Ушбу ислоҳотлар халқимиз ва 
иқтисодиётимиз фаровонлиги йўлида 
амалга оширилди. Бунда пахта етишти-

риш учун давлат томонидан буюртма 
бериш тизимини бекор қилиш бош
ланғич нуқта бўлди, – деди Танзила 
Норбоева. – Эришган ютуқларимиз би-
лан тўхтаб қолмадик. Меҳнат ҳуқуқла-
ридан хабардорликни ошириш орқали 
фикрлаш ва хаттиҳаракатларни ўзгар-
тириш устида тинимсиз иш олиб бо-
рилди. Болалар меҳнати ва мажбу-
рий меҳнат учун жиноий жавобгарлик 
жорий қилинди. Меҳнат инспекция
 си  фаолиятини кучайтирдик, умумий 
жиҳатларни аниқлаш ва ечим топиш 
учун фуқаролик жамияти билан му-
лоқотга киришдик.

Брифингда мажбурий меҳнатга 
қарши курашишда фуқаролик жами-
яти институтлари вакилларининг фаол 
иштирок этаётгани, уларнинг фикрлари 
ҳамда тавсиялари давлат органлари то-
монидан инобатга олинаётгани ва бу 
аниқланган муаммоларни тизимли бар-
тараф этишда муҳим ўрин тутаётгани 
қайд этилди. 

– Кўриб турганингиздек, ҳозиргина 
Халқаро меҳнат ташкилотининг махсус 
ҳисоботида сўнгги беш йилда Ўзбекис
тонда мажбурий меҳнатни бартараф 
этиш бўйича катта ютуқларга эришил-
гани эътироф қилинди, – дейди Бандлик 
ва меҳнат муносабатлари вазирининг 
биринчи ўринбосари Эркин Муҳитди-
нов. – 20152016 йилларда мажбурий 
меҳнат улуши пахта йиғимтерими мав-
сумида 14 фоизга тенг бўлгани ҳолда, 
ўтган йили бир фоизни ташкил этди. Бу 
юртимизда мажбурий меҳнат бор дей-

ишга ҳеч қандай асос қолмади, дегани-
дир.

– Мамлакатимиз болалар меҳнати 
ва мажбурий меҳнатга барҳам бериш 
бўйича дунё ҳамжамияти олдида энг 
илғор мамлакат деб баҳолангани ҳуку-
матимиз, фуқаролик жамияти институт-
лари ва иш берувчиларнинг биргаликда 
олиб борган ишлари самараси, албатта, 
– дейди Ўзбекистон касаба уюшмалари 
Федерацияси раиси ўринбосари Бах-
тиёр Маҳмадалиев. – 2013 йилдан буён 
Халқаро меҳнат ташкилоти экспертлари 
томонидан ўтказиб келинаётган мони-
торинг давомида салмоқли ишлар қи-
линди. Болалар меҳнати ва мажбурий 
меҳнатга барҳам бериш бўйича тўртта 
параллел мониторинг олиб борилди. 
Улар – давлат инспекциялари, халқаро, 
парламент ва жамоатчилик монито-
рингларидир. 

Дарҳақиқат, жамоатчилик монито-
ринги йилдан йилга такомиллашяпти. 
Жумладан, мажбурий меҳнатга барҳам 
берилгандан сўнг пахта йиғимтерими 
мавсумида ишчиходимларга муно-
сиб меҳнат ва яшаш шароитлари ҳамда 
шунга мос иш ҳақлари тўлаш бўйича 
мониторинг ўтказиб келинаётир. Те-
римда қатнашаётган отряд ходимла-
рига касаба уюшмаларига аъзо бў-
лиш ҳуқуқи ҳам берилдики бунинг до-
ирасида иш берувчилар, яъни кластер, 
фермер хўжалиги раҳбарлари билан 
жамоа вий музокаралар олиб бориб, 
уларда меҳнат шароитлари, иш ҳақи 
масалалари икки томонлама муҳокама 
қилинди. Натижада пахта йиғимтери-
мида қатнашган 53 фоиз теримчи би-
ринчи марта юқори иш ҳақи олишди. 

Мажбурий меҳнатга барҳам берил-
ганининг яна бир жиҳати, бу қишлоқ хў-

жалигида бозор муносабатларига ўтил-
гани бўлди. Бунда пахта йиғимтери-
мида давлат томонидан квоталарнинг 
бекор қилингани ҳам катта роль ўйнади. 
Ўтган йилда терим жараёнида бир ки-
лограмм пахтага тўланадиган иш ҳақини 
ижтимоий меҳнат масалалари бўйича 
 Республика уч томонлама комиссия-
сида муҳокама қилиб, ўз таклифлари-
мизни ҳукуматимизга киритдик. Шу та-
риқа теримчиларга иш ҳақи янаям юқо-
рироқ тўланишига эришилди. 

Брифингда мажбурий меҳнатга 
қарши курашишда халқаро ҳамкор-
ликни янада ривожлантиришнинг ис-
тиқболлари ҳақида ҳам фикр юритилди.

Брифинг 

Бандлик ва меҳнат муносабатлари вазирлигида Халқаро меҳнат 
ташкилоти билан ҳамкорликда 2021 йилда пахта йиғим-терими 
мавсумида ўтказилган «учинчи томон мониторинги» натижала-
рига бағишланган брифинг ташкил этилди. 

Мажбурий меҳнат бутунлай барҳам топди
Сурхондарё
вилояти

сурхондарёлик нор-
чучук норова, ўттиз 
етти йилдирки, Бой-
сун туманидаги 1-мак-
табгача таълим муас-
сасасида тарбиячи-
лик қилиб келаётган 
эди. не ҳол рўй бер-
дию, 2022 йилнинг 
6 январь куни у би-
лан тузилган меҳнат 
шартномаси бекор 
қилинди. унга Меҳнат 
кодексининг 100-мод-
даси 2-қисми 7-банди 
важ қилиб кўрса-
тилди.

Касаба 
уюшмаси 
аралашгач...

ҲАВОГА 
УЧМАГАН 

37 ЙИЛЛИК
 ФАОЛИЯТ 

Шундан сўнг Н.Но-
рова адолат истаб, 
Ўзбекистон касаба 

уюшмалари Федерацияси-
нинг Сурхондарё вилояти 
кенгашига мурожаат йўл-
лади.

Президентнинг 2019 йил 
7 мартдаги ПҚ4235сонли 
қарорининг 1банди тала-
бига кўра, 2019 йил 1 май-
дан бошлаб, аёлларнинг 
пенсия ёшига тўлгани ёки 
қонун ҳужжатларига муво-
фиқ ёшга доир давлат пен-
сиясини олиш ҳуқуқи ву-
жудга келгани сабабли улар 
билан тузилган номуайян 
муддатли меҳнат шартно-
масини 60 ёшга тўлгунга қа-
дар ёки муддатли меҳнат 
шартномасини муддати ту-
гагунга қадар иш берувчи-
нинг ташаббусига кўра бе-
кор қилиш тақиқланган.

Шунингдек, Меҳнат 
Кодексининг 1моддаси 
3қисми талабига би-
ноан мулкчиликнинг барча 
шаклидаги корхона, муас-
саса ва ташкилотларда, шу-
нингдек, айрим фуқаролар 
ихтиёрида меҳнат шарт-
номаси (контракт) бўйича 
ишлаётган жисмоний шахс
ларнинг меҳнатга оид му-
носабатлари қонунлар ва 
бош  қа норматив ҳужжат-
лар билан тартибга соли-
ниши кўрсатилган.

Боз устига, ташкилот-
нинг 20212023йиллар 
учун мўлжалланган жамоа 
шартномасининг 3бўлими 
20бандида «Ходимнинг 
меҳнат шартномасини ка-
саба уюшмаси қўмитаси-
нинг олдиндан розилигини 
олмай туриб, иш берувчи-
нинг ташаб буси билан бе-
кор қилишга йўл қўйил-
майди», деб кўрсатилган 
бўлсада, иш берувчи унга 
амал қилмаган.

Меҳнат ҳуқуқ инспек-
торининг саъйҳаракати 
билан Н.Норова ўз ишига 
қайта тикланди.

Зариф ХолоВ,
Ўзбекистон касаба 

уюшмалари  Федерацияси
 Сурхондарё вилояти 

кенгаши меҳнат ҳуқуқ 
инспектори

ЕВГЕНИЙ ОВОРА 
БЎЛМАЙДИ

Бухоро
вилояти

сарҳисоб 

Бухоро муҳандислик-технология институти
 ходимлар ва талабалар касаба уюшма қўмитаси 

ёшларнинг ҳақиқий кўмакдошига айланмоқда

Евгений Майский Бу-
хоро шаҳридаги собиқ 
32Меҳрибонлик уйи

 да тарбияланган. У ҳозирги 
кунда Бухоро муҳандис-
ликтехнология институтида 
таҳсил олмоқда. Унга тарбия
ланувчилар учун ажратила-
диган яшаш уйи берилиши 
шу пайтга қадар ортга суриб 
келинаётган эди.

Уч ойдан бери овора 
бўлаётган талаба амалий ёр-
дам сўраб, институт касаба 
уюшма қўмитасига мурожаат 
қилди. Уюшма аралашуви би-
лан муаммо тез орада ўз ечи-
мини топди. Жорий йилнинг 
январь ойида Евгенийга хо-
надон ажратиб берилди. Ўқи-
тувчипрофессорлар ўрта-
сида хайрия эълон қилиниб, 
йиғилган маблағ уйни жиҳоз-
лашга сарфланди. 

Бухоро муҳандисликтех-
нология институти маъмури-
яти, ходимлар ва талабалари 
касаба уюшма қўмитаси ўр-
тасида тузилган жамоа шарт-
номасининг 2021 йилдаги 
ижросига бағишлаб ўтказил-
ган йиғилишда Евгений ҳам 
қатнашди ва уни қўллабқув-
ватлаган барчага ўз миннат-
дорлигини билдирди. 

Умуман, ижтимоий ҳимоя
 га муҳтож қатламдаги тала-
баларнинг яшаш ва турмуш 
шароитларини яхшилаш бо-
расида мазкур олий таълим 
муассасасида ўтган йил ижо-
бий ўзгаришлар кузатилди. 
Бу ҳақда йиғилишда алоҳида 
тўхталиб ўтилди.

2021 йил давомида 32 на-
фар кам таъминланган та-

лабанинг йиллик шартнома 
тўловлари тўлаб берил-
ган. 18 нафар ногирон, 6 на-
фар отаона қаровисиз қол-
ган талаба бепул ётоқхона 
билан таъминланган. Ижти-
моий ҳимояга муҳтожларни 
қўллабқувватлаш мақсадида 
талабаларни рағбатланти-
риш фондидан 1 миллиард 
750 миллион сўм миқдорида 
маблағ сарфланган. Жумла-
дан, «Темир дафтар», «Ёшлар 
дафтари» ва «Аёллар даф-
тари»га киритилган оилалар 
фарзандларининг шартнома 
тўловларига амалий ёрдам 
ажратиш, эҳтиёжманд тала-
баларни имтиёзли ётоқ жойи 
билан таъминлаш, ижара 
тўловларига ёрдам кўрса-
тиш каби вазифаларни дои-
мий назорат қилиш мақса-
дида ҳар бир ўқитувчига 10 
нафардан эҳтиёжманд талаба 
бириктирилган. Бошқа вило-
ятлардан келиб таҳсил ола-
ётган кам таъминланган тала-
баларнинг шартнома тўлов-
лари ва ижтимоий аҳволини 
яхшилаш борасида маҳаллий 
ҳокимиятлар билан алоқа ўр-
натилиб, амалий натижаларга 
эришилди.

Энг муҳими, жамоа шарт-
номалари ижросининг ўз 
вақтида таъминланиши Евге-
ний Майский сингари юзлаб 
эҳтиёжманд талабаларнинг 
мушкулини осон қилишда қўл 
келмоқда. 

Шукрулло оЧилоВ,
бухоро муҳандислик-
технология институти 

ходимлар ва талабалар касаба 
уюшма қўмитаси раиси

Божхона маликалари
Хоразм вилояти божхона бошқармасида хизмат қилаётган аёл хо-
димлар ўртасида «Божхона маликалари» республика кўрик-танло-
вининг вилоят босқичи ўтказилди. 

Танлов шартларига кўра,  иштирокчилар таништирув, саволжавоблар, жан-
говар шайлик, пазандалик ва эркин мавзу йўналишларида ўз маҳоратларини 
намойиш этдилар.

Қизиқарли баҳс ва шартлар асосида ташкил этилган ушбу танловда «Урганч 
аэропорти» чегара божхона пости инспектори С.Юлдашева ғолиб деб топилиб, 
диплом ва эсдалик совғалари билан тақдирланди.

икром МАТниЁЗоВ,
Хоразм вилояти божхона бошқармаси

касаба уюшма қўмитаси раиси

Тошкент
шаҳри

Хоразм
вилояти Кўрик-танлов

Кимнинг иши намунали?
Тадбир

Ўзбекистон касаба 
уюшмалари Федера-
циясининг «Меҳнат 
муҳофазаси ва хавф-
сизлиги бўйича жа-
моатчилик назора-
тини ташкил этиш 
юзасидан республика 
кўрик-танловини ўтка-
зиш тўғрисида»ги қа-
рорига мувофиқ, Фе-
дерациянинг Тошкент 
шаҳар кенгаши томо-
нидан мазкур тад-
бирга старт берилди.

Ғуломжон 
МирАҲМедоВ,

«ISHONCH»

салим 
АБдурАҲМоноВ,

«Ishonch»

Қишлоқ айланиб, муаммоларга кўми-
либ яшаётган одамларни кўриб, бу ер-
ларга ҳалигача ислоҳотлар эпкини етиб 

келмаганига амин бўлдик. Меҳнаткаш ва са-
мимий чекжалаерликлар ҳам одамлардек 
яшашни, қишлоқлари обод бўлишини жу-
дажуда исташади.

Қишлоқнинг Гулистон2, Толзор2 кўча-
сига ёғингарчилик пайтида кирмаган маъқул. 
Акс ҳолда, лойга ботиб қолиш ҳеч гап эмас.

Гулистон2, Толзор2 кўчасидаги си-
мёғочлар аҳволи ҳаммасидан ўтиб тушади. 
 Симёғочларнинг аксарияти қўлбола. Кетмон 
сопидан салгина йўғонроқ ёғочлардан ясал-
ган. Айрим қўлбола симёғочлар худди «қи-
шлоғимизга хуш келибсизлар,» дегандай эги-
либ «салом» бераётганга ўхшайди. Яна бир 
ёқа ушлайдиган ҳолат – ўсиб турган тераклар 
ҳам симёғоч вазифасини ўтамоқда.

Қишлоқни айланиб, одамлар билан суҳ-
батлашар эканмиз, улар тузалмас дардга ай-
ланиб кетган ичимлик суви, электр симёғоч-
ларни ўрнатиш ва йўлларнинг бугунги аҳволи 
ҳақида гапириб беришди.

– Қишлоғимиздаги энг оғриқли муаммо 
ичимлик суви, – дейди Гулистон1 кўчасида 
яшовчи Мўътабархон Холиқова. – Қарийб 20
25 йилдан буён сувни ташиб ичамиз. Ҳар куни 
қиладиган биринчи ишимиз – сув ташиш. Ҳо-
зирку, ҳаво салқин, сув унчалик «очеред» 
эмас. Аммо ёзнинг кунида талаш бўлади.

Аҳолининг таъкидлашича, 2019 йилда сув, 
йўл, электр устунлари, электр тармоқларини 
янгилаш, подстанция қуввати аҳоли сонига 
қараганда пастлиги каби муаммоларни ҳал 
этишда кўмак сўраб «1000» қисқа рақамига 
қўнғироқ қилишган. Мурожаатга жавобан 
мутасаддилар келиб, қишлоқ аҳолиси билан 
учрашиб, шикоятларни ўрганишган. Қишлоқ 
2021 йилда «Обод қишлоқ» дастурига кири-
тилишини ва мазкур муаммолар 2021 йил-
нинг биринчи ярмида ҳал бўлишини айтиш-
ган. Аммо орадан шунча вақт ўтган бўлсада, 
қишлоқ на дастурга тушди, на бирор бир ўз-
гариш бўлди. 

– 2020 йилнинг бошида кўчаларга ичим-
лик сув тармоғи тортилди. Лекин ундан ҳа-

нузгача сув тушган эмас, – дейди Тўтихон Сид-
диқова. – Узоқ масофадан сув ташиб ичиш 
жудаям қийин. Айниқса, ёғинсочин кунлари 
сув ташиш янада қийинлашади.

– Йўл, сув, электр энергияси масаласида 
мурожаат қилавериб, Риштон тумани ҳо-
кимияти «иккинчи уйимиз» бўлиб кетган, – 
 дейди Гулистон2 кўчасида яшовчи Умида 
Эргашева. – Муаммоларимизни айтсак, ёзиб 
олишади. Аммо ёрдамга келганда, ҳеч қан-
дай натижа йўқ. Кўчамиздаги деярли барча 
 симёғочлар «қўлбола». Ҳеч бири талабга 
жавоб бермайди. Ким нима топса, ўшани 
«столба» қилиб ўрнатган.

– 2007 йилда янги хўжалик бўлиб кўчиб 
чиққанмиз, – дейди Гулистон2 кўчасида 
яшовчи Фотимахон Йўлдошева. – Ўша пайтда 
теракларни кесиб, столба ўрнатиб, сим торт-
ганмиз. Қўшниларим ҳам бундай устунларни 
теракдан ясаб ўрнатган. Шамол келса юрак 
ҳовучлаб ўтирамиз, ишқилиб, симлар узилиб 
кетмасин, деб. Ёмғир ёққан кунлари кўчамиз-
дан юришнинг иложи бўлмайди. Яқинда су-
юлтирилган газ баллонларини тарқатиш учун 
келган машина бир фалокатдан қолди. Йўл-
нинг ҳолати ёмонлигидан ботиб қолиб, газ 
баллонлар ағдарилиб кетди. Яхшиям бирор 
корҳол бўлмади. Ҳайдовчи «энди кўчала-
рингга бошқа кирмайман», деб аранг кўча-
миздан чиқиб кетди.

– Ток пастлигидан кир машина, соч қури-
тадиган фен, дазмол, пишириқ пиширадиган 
печлар умуман ишламайди,  – дейди Зумрад-
хон Мадумарова. – Қайта ва қайта мурожаа-
тимиздан кейин «электросеть»дан келган му-
тахассислар қишлоқ аҳлидан 100 минг сўм-
дан пул йиғиб, 4 дона эски симёғоч ва бир 
фаза сим тортиб беришди. Лекин бу билан 
аҳвол ўзгаргани йўқ.

–  2016 йилдан буён қишлоқдаги муаммо-
лар бўйича югурамиз, – дейди қишлоқ фаол-
ларидан бири Жаҳонгир Олимов. – Ёнатро-
фимиздаги ҳудудларда ўзгаришлар бўляпти. 
Лекин бизнинг қишлоқ чеккада бўлгани учун 
ҳеч ким эътибор бермаяпти. Раҳбарларнинг 
эътиборсизлиги сабаб қишлоқ аҳли қийин-
чиликда яшамоқда. Кўп марта катталарга 

мурожаат қилдик. Лекин ама-
лий ёрдамдан дарак йўқ. Тўғри, 
улар ҳар гал муаммолари-
мизни ён дафтарларига ёзиб 
олиб, «албатта ёрдам кўр-
сатамиз», дейишади. Ле-
кин буларнинг барчаси 
оғизда. Туман ҳоким-
лиги мавжуд муам-
молардан яхши ха-
бардор бўлсада, 
ёрдам беришни 
истамаяпти. 

Яна бир гап. 
Аҳоли вакил-
л а р и н и н г 
т а ъ к и д -
л а ш и ч а , 
2 0 2 1 

н и н г 

тябрь ойида «Чекжалаер» маҳалла идораси 
янги бинода иш бошлаши керак эди. Лекин 
негадир бу иш ҳам амалга ошмай қолди. Ҳо-
зирда маҳалла идораси эски масжид ўр-
нида ишламоқда. Янги маҳалла биносини эса 
маҳаллакўй пул тўплаб қурмоқда.

Ислоҳотларсамарасикўпжиҳатдан
жойлардагираҳбарларга,маҳал-
лиймасъулларгабоғлиқ.Уларнинг
биргинаташаббусибиланқишлоқ-
нингкўпйилликмуаммолариҳал
бўлишиҳечгапэмас.Хуллас,чек-
жалаерликлармуаммоларбилан
ўзларикурашибчарчаган.Аммо
уларнинг«Инсонқадриниулуғлаш
вафаолмаҳаллайили»данумид-
ларикатта.

Фарғона
вилояти оғриқ тишлар...

ёхуд Чекжалаерда қачон ободлик эпкини эсади?ЧЕКИГА ҲЕЧ НАРСА ТУШМАЙДИМИ?
ЕККАДАГИНИНГ

Чекжалаер қишлоғи риштон туманининг энг чекка, Бағдод тумани билан че-
гарадош ҳудудида жойлашган. Маҳаллий аҳолининг аксарияти ишсиз.

Жамшид ЭргАШеВ,
«ISHONCH»

Чироқчи тумани «Пахталисой» маҳалласи – туман 
марказидан 70-80 километр узоқликда жойлашган 
чекка ҳудуд. Маҳалладаги Пахталисой, олтинсой-1, 
олтинсой-2, Биёбон, Боғимайдон, омад қишлоқла-
рида 6250 нафар аҳоли яшайди. 

Маҳалла ўртасидан «Эски анҳор» канали ўтган. Куз, қиш, 
баҳордаги ёғинсочинли кунларда бу ерда сув тўлиб 
оқади. Айниқса, жала, кучли ёмғир бўлган кезлари ка-

нал сувининг сатҳи бирбир ярим метр кўтарилиб, улкан сой
дарё вужудга келади. Маҳалланинг бу учидан нариги учигача 
бўлган масофа 10 километр бўлиб, шу оралиқда одамлар ка-
налдан ошиб ўтишга мажбур. Чунки ҳудуддаги 132, 153, 167, 
224ўрта умумтаълим мактабларига ўқувчилар канал оша бо-
ришади.

Канал устидан мустаҳкам кўприк қурилиши – маҳалла аҳ-
лининг орзуси. Ҳашар йўли билан баҳоли қудрат қилинган 
 кўприкчаларнинг хизмат кўрсатиш муддати бир сел келгунча-
лик. Масалан, ўтган асрнинг 70йилларида ҳашар йўли 
билан бунёд этилган кўприкнинг ёнбош плиталари бу-
зилиб кетган. Маҳалла фуқароларининг мазкур 
бузуқ кўприк устидан автомобилда ўтаётганини 
кўриб, қўрқиб кетасиз. Мўлжалдан ярим метр 
адашилса, машина каналга тушиб кетиши 
турган гап. 

Яна бир жойда канал ичига қувур ётқи-
зилиб, устига тош тўшаб қўйилибди. Елка-
сига мактаб сумкасини осиб олган бир 
қизча укасини етаклаб келиб қолди. Қўл-
бола кўприккача келиб, ундан укасини 
кўтариб ўтишига кўзи етмай, ортига қайтиб 
кетаётганди, шу ердаги бир киши уларни 
кўтариб, кўприкчадан ўтказиб қўйди.

– Тўрт нафар фарзандим бор. Уларнинг учови 
мактабда ўқийди. Мактаб каналнинг нариги томо-
нида бўлгани учун то болаларим уйга келгунича  қа-
дар юрак ҳовучлаб, йўлига чиқиб ўтираман, – дейди Шоира 
Наримонова. – Қўшнилар билан амалтақал қилиб, канал усти-
дан қўлбола кўприкча қиламиз, бир сел келадида, оқизиб ке-
тади. Неча йиллардан бери шу аҳвол. 

– 2020 йил 5 февралда масъул идораларга маҳалланинг 
ички йўлларини таъмирлаб беришни сўраб, мурожаат қилган 
эдик, – дейди Пардамурод Солиев. – 2020 йилнинг 14 февра-
лида Чироқчи тумани ободонлаштириш бошқармаси бошлиғи 
М.Сайфиев имзоси билан жавоб хати олдик.

Унда шундай сатрлар бор:
«Таъмирлаб беришни сўраётган йўл тупроқ йўл бўлиб, 

тош  ли йўл (шағал) талаб этилади. Ҳозирги кунда битум 

маҳсулоти танқислиги сабабли туп
роқ йўлларни тошли (шағал) йўлларга 
ўтказиш ишлари манзилий дастур 

асосида бажарилмоқда.
Биринчи навбатда, таъмир

ланиши лозим бўлган йўллар, 
яъни мактаблар, боғчалар, ҚВП, 

маҳалла гузари, аҳоли томони
дан қатнови кўп фойдалани

ладиган ички автомобиль йўл
лари бюджетдан ажратилган маб
лағларни инобатга олган ҳолда 
таъмирланмоқда. «Пахталисой» 

маҳалласида ички йўлларни таъмирлаш 
ишлари келгусида босқичмабосқич таъ

мирлаб берилиши тушунтирилди». 
Аммо орадан икки йилдан ортиқроқ вақт ўт-

сада, на кўприк ва на йўл қурилиши борасидаги масаламиз 
ҳал бўлди. 

Канал устида мустаҳкам кўприк қуриш – ҳашар билан бажа-
риладиган иш эмас. Бу ишга давлат техникалари, давлат эъти-
бори керак. Йўл масаласига келсак, ҳеч бўлмаса, масъул таш-
килотлар техникасини юборса, аҳоли қараб турмайди. Ёқилғи-
сини олиб бериб, шағал тўктириб олардик. Шағални ёйиш 
ишларини ҳам ҳашар йўли билан ўзимиз бажарардик.

– Маҳалла ҳудудининг катталиги ҳисобга олиниб, канал 
устидан ҳеч бўлмаганда иккита кўприк қуриш лозим, – дейди 
Нишон бобо Сатторов. – Ўқувчилар мактабга қатнаса, ўзимиз 

тўйга, маъракага борамиз. Каналга сув кўп келганидан қўлбола 
кўприклар ҳам сув остида қоляпти. Шундай кезларда биров 
бемор бўлса, «Тез тиббий ёрдам» машинаси ўтадиган жой то-
полмайди. Хуллас, бизга давлат эътибори жуда зарур. 

– Осмонга булут чиққанда кундакунора телефонимизга 
Фавқулодда вазиятлар вазирлигидан сел келиш хавфи ҳақида 
хабарлар келиб туради, – дейди  эл зиёлиси Эштемир Аччи-
боев. – Кўпчилик бу хабарларни очиб ўқимайди ҳам. Аммо бу 
хабарлар пахталисойликларни бефарқ қолдирмайди. Айниқса, 
болаларини мактабга жўнатиб, хавотир остида уларнинг уйга 
қайтишини кутиб ўтирган оналарнинг бу «SMS»лардан хаво-
тири янада ортади.

Ҳа, қишлоқ аёллари билан суҳбатлашганимизда уларнинг 
аксарияти «Қачон кўприк қуриладию, кўнглимиз хотиржам 
бўлади?», дея илинж билан сўради.

Менимча, Фавқулодда вазиятлар вазирлиги мутахассис-
лари аҳолини сел хавфи ҳақида бохабар қилишдан ташқари, 
«Пахталисой» маҳалласи сингари аҳоли яшаш жойларида бў-
либ, инсон ҳаётига хавф соладиган каналлар, анҳорлар билан 
яқиндан танишиши, бу жойларда қуриладиган кўприкларнинг 
зарурати ҳақида тегишли қурилиш ташкилотларига, маҳаллий 
ҳокимликларга хулосалар, кўрсатмалар бериши лозим.

 Шунда, балки бу каби долзарб масалалар ўз ечимини то-
пармиди?

Қашқадарё
вилояти ечим излаётган муаммо

ВАҚТИНЧАЛИК КЎПРИКЛАР
Пахталисой аҳлининг дардини ким эшитади?

Акмал АБдиеВ,
«Ishonch»

Яқинда санитарияэпиде-
миологик осойишталик ва 
жамоат саломатлиги хиз-

матининг Тошкент шаҳар бош
қармаси тизимидаги барча ту-
ман бўлимлари кадрлар билан 
ишлаш мутахассислари, меҳнат 
муҳофазаси ходимлари ва қў-
мита раислари иштирокида ана 
шундай тадбир уюштирилди.

Унда Санитарияэпидемио-
логик осойишталик ва жамоат 
саломатлиги хизмати Тошкент 
шаҳар бошқармаси раҳбари 
М.Қудратхўжаева иштирокчи-
ларга меҳнат қонунчилиги ва 
меҳнат муҳофазасига киритил-
ган ўзгартиш ва қўшимчалар, 
меҳнат таътиллари ва меҳнат 
муносабатлари, иш берувчи би-
лан ходим ўртасида тузилган 
меҳнат шартномасини бекор 
қилиш бўйича буйруқларни қо-
нуний расмийлаштириш бора-
сида тушунчалар берди.

Соғлиқни сақлаш ходим-
лари касаба уюшмаси Респуб
лика кенгашининг Тошкент 
шаҳри бўйича инспекторлари 
Н.Маннонова ҳамда М.Со-
диқов меҳнат шартномаларини 
расмийлаштириш, ходимлар 
лавозим йўриқномасини ишлаб 
чиқиш, рағбатлантириш тўлов-
ларини тўлаш, тиббиёт ходим-
ларини бепул тиббийкўрикдан 
ўтказиш масалалари юзасидан 
ўзининг  фикрлари билан ўр-
тоқлашишди.

Мулоқот ўзаро фикр ал-
маш ув тарзида жонли ва маз-
мунли ўтди.

Анжуман

соғлиқни сақлаш ходимлари 
касаба уюшмасининг Тошкент 
шаҳар кенгаши томонидан тиб-
биёт муассасаларидаги иш бе-
рувчилар ва ходимлар ўртаси-
даги меҳнат муносабатларига 
бағиш ланган ўқув-семинарлар 
ташкил этилмоқда.

раъно 
МАҲКАМоВА

«Ishonch»

Тошкент
шаҳри

«Юрак ҳовучлаб ўтирамиз...»

Ҳудудлардаги мухбирлар:
қорақалпоғистон
республикаси – (+998-99) 889-90-22

Андижон вилояти – (+998-99) 889-90-23

Бухоро вилояти – (+998-91) 406-43-24

Жиззах вилояти – (+998-99) 889-90-34

наманган вилояти – (+998-99) 889-98-02

навоий вилояти – (+998-99) 889-90-28

Тошкент  вилояти — (+998-93) 573-77-14

самарқанд вилояти – (+998-99) 889-90-26

сирдарё вилояти – (+998-99) 889-98-55

сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

қашқадарё вилояти – (+998-99) 889-90-27

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

«Ishonch»дан олинган 
маълумотларда манба сифатида 
газета номи кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба, 
 пайшанба ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

MуАссис:

Юртда қиш оёқлади. офтобнинг иссиқ тафти 
сезила бошлади. далаларда майсалар қулоқ 
чиқарди, бойчечак унди. ушоқ моллар оғзи 
кўкка етди. Эл жонланди, экин-тикин ҳаракати 
бошланди. 

Нурота тизма тоғлари бағрида жойлаш-
ган Накуртда навбатдаги тонг отди. Қу-
вондиқ бобо саҳар уйғонди. Ғираши-

рада юзқўлини ювар экан, ҳовлини супуриб 
бўлиб, нонуштага уннаётган келини унга са-
лом бериб, сочиқ тутди. 

Бобо чошгоҳга яқин алоҳида уй солиб кў-
чиб чиққан ўғлиникига йўл олди. Йўлйўлакай 
қўшниси Холмирза акани ҳовлисида кўриб, у 
томон йўналди. Ҳолаҳвол сўрашди. Гап ўзани 
йил келишига тақалди. 

– Яхши келса ҳут – қозонқозон сут, ёмон 
келса ҳут – керагада бут, – деди бобо кўкда 
ҳарҳар жойда тўптўп бўлиб сузаётган булут-
ларга маънодор  термулганча. – Отабобола-
римиз бекорга бундай демаган. Ҳаммаси ҳут-
нинг қадамига боғлиқ. Аллоҳга шукур, бу йил 
мартда кўп ёғингарчилик бўлади, дейишяпти. 
Бугун ҳам ҳавонинг авзойи бузуқ. Ёмғир ёға-
диганга ўхшайди.

– Ёғсин, деҳқоннинг ризқини берса, косаси 
тўлса, элга ҳам барака инади. Юртда тўкинсо-
чинлик, арзончилик бўлади. 

– Вақт югурик. Ҳаял ўтмай Наврўз ҳам ке-
лади, – деди бобо. – Эл билан Йилбошининг 
маслаҳатини қилишимиз керак.

– Тўғри айтасиз, – деди Холмирза ака унинг 
гапини маъқуллаб.

Йилбоши – Наврўзда нишонланадиган эл 
сайли. Бу пайтда қишлоқ аҳли қирга тўпланиб, 
дастурхон ёзишади ва бирбирларини айём 
билан қутлашади. Ҳар ким илинганини олиб 
чиқади. Сумалак, кўк сомса каби кўклам таом-
лари дастурхонни безайди. 

Оқсоқоллар элдан пул йиғишади, жон-
лиқ олиб, қон чиқаришади. Катта қозонда ош 
дамланади. Дошқозонларда сумалаклар қай-
найди. Кексалар дуога қўл очиб, юртга тин-
члик, элга қутбарака ва омонлик тилашади, 
ўтганлар ҳақига дуо қилишади. Янги тушган 
келинчаклар келинсалом қилишиб, улуғлар 

дуосини олишади. Бамаслаҳат ҳолда подага 
чўпон тайинланади, қишлоқда йил давомида 
қилинадиган бошқа ишларга тамал тоши қўй-
илади. Таомдан сўнг Яратганнинг неъматла-
рига шукрона айтилиб, дуога қўл очилади. 
Кейин... ёшяланглар ўртасида қулоқчўзма, 
арқон тортишиш, олишув бошланади. 

Каттаю кичикнинг, ёшу қарининг юзкўз-
ларида шодлик балқийди. Барчаси яна бир 
йилни кутиб олишаётганига шукрона келти-
ради. Қаҳратондан чиққан табиат яна яшна-
моқда. Кимлардир сафни тарк этган, қолган-
лар соғомон, чақалоқ кўтарган келинчаклар 
қаторни тўлдирган. Бу ҳаёт қонуни – йиллар 
ўтаверади, авлодлар алмашаверади, орзу 
умидлар эса ўлмайди, янгиянгилари куртак 
ёйиб, бўй чўзаверади...

Кўклам нафаси уфуриб, ёмғир исини олиб 
келди. 

Хаёллар уммонига ғарқ бўлган Қувондиқ 
бобо ўрнидан қўзғалди. Холмирза ака шошиб: 

– Шошманг, бир пиёла чой ичиб кетинг, – 
деди. 

– Майли, бора қолай. Бошқа сафар, – бобо 
унамади. 

– Қутлуғ уйдан қуруқ кетманг, – деди Хол-
мирза ака. – Ҳеч бўлмаса, туз тотинг. 

Холмирза ака ичкарига овоз берди. Кўп 
ўтмай аёли дастурхон кўтариб чиқиб, салом 
берди. 

Бобо дастурхоннинг бир четини очди. 
Унинг ичидаги икки жуфт нондан бирини 
ушатиб, оғзига солди. Ликопчадаги парварда-
дан биттасини олиб:

– Барака топ, қизим, нондек сероб бўл, – 
дея алқади. 

Кўчага чиққач, ўттизқирқ одим нарида 
суҳбатлашиб, йўлни кесиб ўтаётган икки аёлга 
кўзи тушди. Улар бобони кўриб, юришдан 
тўхтадилар. Унга салом бериб, ўтиб кетгандан 
кейингина йўлни кесиб ўтдилар.

– Эркак кишининг, ёши улуғларнинг ҳур-
матини жойига қўядиган сиздек тарбия кўр-
ган иболи келинларимиз, қизларимиз бор 
экан, набираларимиз яхши инсонлар бўлиб 
вояга етадилар. Барака топинглар, қизларим, 
асло кам бўлманглар, – дея ичида уларни дуо 
қилди бобо.

Шу пайт олдидан сумка кўтарган бир гала 
болакай чиқди. Улар орасидаги учинчи синф
 да ўқийдиган набираси ёнига чопиб келди.

– Каттата, сизга берган сўзимнинг устидан 
чиқдим. Бугун учта беш олдим. 

Қувондиқ бобо уни бағрига босди. Сўнгра 
нимадир эсига тушгандай, чўнтагини ковлади.  

– Мана, болам, сенга ваъда берганимдек, 
беш баҳога беш минг сўм! – дея пул узатди. 

Сўнгра  қолган болаларга юзланиб, яна 
қайси бири беш баҳо олганини  сўради. Бола-
кайлар бири олиб, бири қўйиб, «Мен иккита, 
мен учта беш олдим»,  деб чуғурлай бош
лашди. Бобо уларнинг барчасини набирасини 
сийлагандек  сийлади. 

– Баҳоларинг доимо беш бўлса, мана шун-
дай мукофотлаб тураман. Икки, ҳатто тўрт ол-
масдан, бешга ўқишга ваъда берасизларми? – 
деди.

Болакайлар хурсандлигидан:   
– Раҳмат, бобо, биз фақат беш баҳога 

ўқишга  ваъда берамиз, – дейишди.

Қувондиқ бобо набирасини етаклаб, ўғ-
линикига кириб борганда тандир атрофида 
куймаланаётган келини тезтез юриб келиб, 
унга салом берди. Бобо ёнига чопиб келган 
бошқа набираларини бағрига босиб, уй ол-
дидаги супанинг бир четига чўкди. Болакай-
лардан бири қўлига сув қуйди, бошқаси сочиқ 
келтирди. Келин дастурхон олиб чиқиб ёзди. 
Сўнг бир лаган кўк сомсани дастурхонга кел-
тириб қўйди. 

– Вақтида келдингиз, ота. Кеча ўғлингиз 
исмалоқ олиб келганди. Сомса ёпдим, ўзин-
гиз дуо қилиб бошлаб беринг.

Қувондиқ бобонинг мижжасига бир 
томчи ёш сизиб, кўзларига қувонч инди. Ён 
атрофига мамнун боқаркан, қўлларини дуога 
очди. 

– Илоё, кўкламнинг қадами қутлуғ келсин! 
Юртимиз тинч, элимиз омон бўлсин! Шу кун-
ларга етказганига минг қатла  шукур! Ҳар хил 
балоқазолардан барчамизни Яратганнинг 
ўзи асрасин! 

Бобо шундай дея енгил тин олиб, дастур-
хонга қўл узатди. Набиралари ҳам чуғурла-
шиб унга қўшилди. Шу лаҳза хонадонга ажиб 
бир файз ёғилди. 

Муҳаммад ЖЎрАқоБилоВ

навоий шаҳар ҳокимлиги, Таълим ва фан ходим-
лари касаба уюшмаси навоий шаҳар кенгаши ҳам-
корлигида «соғлом аёл – буюк келажак» шиори 
остида спортнинг волейбол тури бўйича мусобақа 
ташкил этилди. 

«Ўзтемирйўлқурилишмонтаж» унитар корхонаси 
бирлашган касаба уюшма қўмитаси Тошкент вило-
яти Бўстонлиқ туманидаги «Хўжакент» дам олиш 
масканида соғломлаштириш ва оммавий спорт му-
собақалари уюштирди.

Хоразм вилояти фавқу-
лодда вазиятлар бош
қармаси, шаҳар ва ту-

ман фавқулодда вазиятлар бў-
лимлари ўртасида спортнинг 
мини футбол, волейбол тур-
лари бўйича «Бошқарма бош
лиғи кубоги» мусобақалари 
ўтказилди.

Мусобақалар қизғин баҳс
ларга бой бўлди. Ғолиб ва сов-
риндорларга диплом ва эсда-
лик совғалари тақдим этилди.

отабек рАҲиМоВ,
Хоразм вилояти фавқулодда 

вазиятлар бошқармаси касаба 
уюшма қўмитаси раиси

Навоий
вилояти

Тошкент
вилояти

Хоразм
вилояти

Мусобақа қадрият

Соғлом аёл –
буюк келажак

Унда Навоий шаҳридаги 
умумтаълим мактаблари-
нинг ўқитувчилари, иш-

чиходимлари ҳамда табар-
рук ёшдаги устозлар қатнашди. 
Тадбирга кўп йиллик тажри-
бага эга бўлган Собира Эшниё-
зова, Дилфуза Қаршиева,  Зул-
фия Алимова каби тажрибали 
ўқитувчиларнинг иштироки 
алоҳида файз киритди. 

Мусобақада фахрли биринчи 

ўрин 11ўрта мактабнинг волей-
болчиларига, иккинчи, учинчи 
ўринлар эса 10  ҳамда  15 мак-
таб жамоаларига насиб этди. 

Ғолибларга ҳамда фахрий 
иштирокчиларга диплом ва 
қимматбаҳо совғалар топши-
рилди. 

Феруза МАрдиеВА,
Таълим ва фан ходимлари 

касаба уюшмаси
навоий шаҳар кенгаши раиси

Ғолибликка
иштиёқ билан

Унда корхонада хизмат қи-
лаётган хотинқизлар стол 
тенниси, волейбол спорт 

турлари бўйича ўзаро беллашди.
Стол тенниси бўйича белла-

шувда Фуқаро иншоотлар қу-
риш филиали ходимлар сектори 
нозири Шаҳноза Абдураимова 
1ўринни, Махсус механизация
лашган йўл станцияси шартно-
малар бўлими техниги  Зулфия 
Хажамкелдиева 2ўринни, Гид
ротехник иншоотлар қуриш ди-
рекцияси иқтисодчиси Ёқутхон 
Расулова 3ўринни эгаллашди. 

Волейбол спорт тури бўйи
 ча ўтказилган мусобақада 
фахрли 1ўринни «ЎзТЙҚМ» 
УК қизлари жамоаси, 2ўринни 
Махсус механизациялашган йўл 
станцияси қизлари жамоаси ва 
3ўринни Гидротехник иншоот-
лар қуриш станцияси қизлари 
жамоаси эгаллашди.

– Ишчиходимларнинг бўш 

вақтларида бундай тадбир-
ларни ташкил этишимиз, уларга 
кўтаринки кайфият, ишларида 
унум ва самара бермоқда, – 
дей ди корхона бирлашган ка-
саба уюшма қўмитаси раиси 
Нодира Рамазонова. – Бугунги 
мусобақа давомида ҳам аёл-
лар, қизлар спорт билан қай да-
ражада яқин эканини намойиш 
қилишди. Улардаги шижоат, 
кўтаринки руҳ, ғолибликка бўл-
ган иштиёқ ва, айниқса, спортга 
бўлган меҳрни кўриб, бундай 
мусобақалар кўламини кенгай-
тиришимиз, жисмоний тарбия 
ва спорт ходимларимизнинг 
кундалик турмуш тарзига ай-
ланиб боришига эришишимиз 
муҳимлигини англаяпмиз.

Якунда ғолиблар ҳамда 
иштирокчилар қимматбаҳо 
совғалар билан тақдирланди.

назокат нурМАТоВА

Қизғин руҳда

Шукрона

Ўзбекистон касаба уюшмалари Фе-
дерацияси Андижон вилояти кенгаши 
жамоа   си кенгаш аппарати бўлим му-
дири Эргашбой  Тешабоевга отаси

АҳмадиллоТЕШАБОЕВнинг
вафоти муносабати билан таъзия 
изҳор этади.

Тошкент давлат Техника 
университети қошидаги Ян-
гийўл академик лицейи томо-
нидан 2017 йилда Жўраева Дил-
ноза Жамолиддин қизи номига 
берилган L № 313522рақамли 
диплом ва унинг иловаси йўқол-
гани сабабли бекор қилинади.

ЭълОн

Коррупция нафақат Ўзбе-
кистон, балки бутун дунё 
давлатлари дуч келаётган 
жиддий муаммолардан 
биридир.

Ўзбекистонда коррупцияга 
қарши кураш масаласига 
жиддий эътибор берилаёт-

ганига қарамай, унинг жуда кўп 
соҳаларда чуқур томир отгани 
олиб борилаётган кенг кўламли 
ислоҳотларга салбий таъсир кўр-
сатмоқда.

Қолаверса, давлат хизматчи-
лари орасида порахўрликнинг 
давом этаётгани ва манфаатлар 
тўқнашувига йўл қўйилаётгани 
бюджетга катта миқдорда зарар 
етказмоқда.

Коррупциядан кўрилаётган 
зарар фақат моддий йўқотишлар 
билангина ўлчанмайди. У тад-
биркорлик ривожига, қонун усту-
ворлигига тўсқинлик қилади, жа-
миятда ижтимоий  кескинликни, 
ҳокимиятга нисбатан ишончсиз-
ликни ҳам келтириб чиқаради.

Тошкент шаҳар Яшнобод ту-
мани ҳокимлигида рўй бер-
ган коррупциявий ҳолат ҳам шу 
 фикрнинг исботидир.

Тошкент шаҳар прокурату-
расининг ўта оғир жиноятларни 
тергов қилиш бўлими томони-
дан Яшнобод тумани ҳокимлиги 
мансабдор шахсларига нисбатан 
қўзғатилган жиноят иши бўйича 
тергов ҳаракатлари якунланди.

Тергов жараёнида Яшнобод 
тумани ҳокимлигининг бир гу-
руҳ мансабдор шахслари ман-
саб ваколатларини суиистеъ-
мол қилгани аниқланди. Ишнинг 
моҳиятига кўра, Яшнобод тумани 

ҳокимининг 2017 йилнинг 16 ию-
лидаги 726сонли қарорига асо-
сан хусусий тадбиркорга туман 
ҳудудидан ажратилган 14 сотих 
ep майдони ҳокимнинг 2018 йил 
5 августдаги 172сонли қарорига 
асосан бекор қилинган.

Аммо ҳокимликнинг мансаб-
дор шахслари 2020 йилнинг 30 
декабрида яқин қариндошлари 
номига масъулияти чекланган 
жамият ташкил қилиб, 2021 йил-
нинг январь ойида туман ҳо-
кимлиги архивида сақланаёт-
ган тўпламдаги бекор қилинган 
726сонли қарорнинг биринчи 
варағини йўқ қилиб, унинг ўр-
нига янги тузилган МЧЖга Яшно-
бод тумани ҳудудидан 45 сотих ep 
майдони ажратилгани ҳақидаги 
сохта маълумотлар киритилган 
варақни қўшиб қўйишган.

Шундан сўнг улар 2021 йил-
нинг февраль ойида қалбаки-
лаштирилган қарордан олинган 
нусхани туман ҳокимлиги умумий 
бўлимидан аслига тўғрилигини 
тасдиқлаб олиб, қалбаки қарорда 
кўрсатилган ep майдонининг че-
гараларини белгилаб, қалбаки 
ҳужжатларни 2021 йилнинг 25 

февралида Давлат хизматлари 
маркази орқали Яшнобод ту-
мани кадастр филиалига юбор-
ган. Натижада Яшнобод тумани 
ҳудудидаги доимий фойдаланиш 
ҳуқуқининг бошланғич аукцион 
нархи 3 751 440 000 сўмни таш-
кил қилган 45 сотих ep майдонига 
ижара ҳуқуқи билан кадастр ҳуж-
жати расмийлаштирилган. 

Шундан сўнг еp майдони бир 
тадбиркорга 180000 АҚШ дол-
лари ҳамда жами 3 млрд. сўмга 
баҳоланган Шайхонтоҳур тумани 
Жанггоҳ мавзесидаги 2 та хона-
дон эвазига сотилган. Тадбир-
кордан олинган 180 минг АҚШ 
доллари ҳамда юқорида зикр 
этилган иккита хонадон жиноий 
шериклар орасида тақсимланган.

Бундан ташқари, улар Яш-
нобод тумани ҳудудидаги дав-
лат захира ep майдонларига қал-
баки ҳужжатларга асосан кадастр 
йиғма жилдини тайёрлашган. 

Яъни собиқ Тошкент вило-
яти Калинин туманидаги (ҳозирги 
Зангиота тумани) «Партия нинг XXI 
съезди» давлат хўжалигининг 1992 
йил 25 майдаги 316сонли баёнига 
асосан Яшнобод тумани Яккатол 

кўчасида жойлашган 26 сотих ep 
майдонига, Зангиота тумани «Мус
тақиллик» ширкат хўжалигининг 
2003 йил 12 августдаги 16сонли 
қарорига асосан 24 сотих ep май-
донига сохта ҳужжатлар тайёрлаб, 
ep майдонларига бўлган ҳуқуққа 
қонуний тус бериб, давлат манфа-
атларига жуда кўп миқдорда зарар 
етказишган.

Ушбу жиноий тўда қалбаки 
ҳужжатларга асосан кадастр ҳуж-
жатларини расмийлаштириб, юқо-
рида зикр этилган жами 50 сотих 
ep майдонини сотиб олиш иста-
гини билдирган фуқарога  300 000 
АҚШ долларига сотишган. 

Халқимизда «Ойни этак билан 
ёпиб бўлмайди», «Қинғир ишнинг 
қийиғи қирқ йилда ҳам чиқади» 
деган мақоллар бор. Ҳа, шундай. 
Коррупцион ҳолатлар ҳеч қачон 
сирлигича қолмайди. Албатта 
ошкор бўлади. Ўзингиз юқорида 
гувоҳ бўлганингиз – қалбаки ҳуж-
жатлар савдоси каби...

Шуҳрат ТурдиқулоВ,
Тошкент шаҳар ҳокимлигининг 

Коррупцияга қарши ички назорат 
бўлими бошлиғи

ойни этак билан ёпиб бўлмас...

Тадбиркорлик, бизнес ва хизмат кўрсатиш соҳалари 
ходимлари касаба уюшмаси Республика кенгаши жамоа
 си тармоқ касаба уюшмаси тасарруфидаги «Наманган сув 
таъминоти» МЧЖ касаба уюшма қўмитаси раиси

ҲасанбойМЎМИнОВнинг
вафоти муносабати билан марҳумнинг оила аъзолари ва 
яқинларига ҳамдардлик билдиради.

ҚАлбАКИ
ҳужжатлар савдоси

қинғир ишнинг қийиғи...


